He rauemi aromatawai ā-roto Te Reo Rangatira 1.4B v1 mō te Paerewa Paetae 91660
TĀ TE ĀKONGA WHĀRANGI

He Rauemi Aromatawai ā-Roto – kua mōnehu
Paerewa Paetae Te Reo Rangatira 91660: Te whakapuaki whakaaro hei tuhinga auaha 
Te Kaupapa Ako: Te Reo Māori 1.4B v1
Te Ingoa o te Rauemi: Tukua kia Rere
Whiwhinga: 3
Tohutohu mā te Ākonga
Te Horopaki

Ka tāu mahi i tēnei ngohe he whakaputa i tētahi tuhinga auaha, e whakamahi nei i ngā momo hanga tuhi, i ngā nuka reo, i ngā tikanga tuhi e riro ai ngā whakaaro o te hunga pānui ki te wana o tāu nā tuhituhinga.

Ahakoa tōna hanga, ehara i te mea, ko te pai o te whakaaturanga te mea ka aromatawaihia, engari ko te kounga o te tuhinga.

Māu ngā mahi katoa. 
Hei Mahi

1 Me whiriwhiri i tētahi kaupapa e rere ai ō whakaaro.  He tuhinga paki, he rotarota, he whiti, he mōteatea, he haka, he whakaari, he mōheni, he poroporoaki, he aha atu, he aha atu.
2 Me āta whakariterite i ngā whakaaro me ngā taipitopito kōrero hei mahere i te tūmomo tuhinga.
3 Ka waihanga i te tāhuhu o te kaupapa, ka whiriwhiri i ngā nuka reo hei hāpai, hei whakatairanga i tō tuhinga. 
4 Ka maihitia te tuhinga ki ngā hanga kōrero hei whakaihiihi i te hunga pānui.

5 Kohia ngā kōhukihuki o tāu tuhinga e kitea ai te ara kua whāia e koe kia tutuki ai tō kaupapa.

	Ka whakawhanake, ka whakaraupapa i ngā whakaaro.
Ka whiriwhiri i ngā kupu me ngā hanga kōrero hei tautoko i te kaupapa.
Ka whakamahi i ngā nuka reo e tika ana mō te kaupapa me te hunga pānui.

	Ka atā whakawhanake, ka āta whakaraupapa i ngā whakaaro.
Kei te tika te ōpaki, te ōkawa ranei.

Ka āta whiriwhiri i ngā kupu me ngā hanga kōrero hei tautoko i te kaupapa. 
Ka āta whakariterite i ngā nuka reo e hāngai ana ki te momo tuhinga, e aro mai ai hoki te hunga pānui.
	Ka nanakia te whakawhanake me te whakaraupapa i ngā whakaaro.
He kupu whānui, he kupu hōhonu, he kupu e tika tonu ana mō te kaupapa.
Ka nanakia te whiriwhiri i ngā kupu me ngā hanga kōrero hei whakaara i te kaupapa. 
Ka riro te hunga pānui i te nanakia o ngā nuka reo.

